
ᐋᓐᓂᐊᖅᑕᐃᓕᒪᓂᕐᒧᑦ ᑲᐱᓴᐅᕕᒃ 
ᐊᑐᐃᓐᓇᐅᔪᖅ 

 
ᐃᖃᓗᐃᑦ, ᓄᓇᕗᑦ (ᐊᑦᑑᕙ 17, 2007) – ᐊᕐᕋᒍᑕᒫᑦ ᑲᐱᔭᐅᖃᑦᑕᕐᓂᖅ ᐋᓐᓂᐊᖅᑕᐃᓕᒪᓂᕐᒧᑦ 
ᐊᑐᐃᓐᓇᐅᔪᑦ ᓄᓇᓕᒃᓯᓐᓂ ᐋᓐᓂᐊᕕᓐᓂ ᐅᕝᕙᓘᓐᓃᑦ ᐅᖁᒪᐃᓐᓂᓂᐊᕐᕕᒻᒥ, 
ᐋᓐᓂᐊᖃᕐᓇᖏᑦᑐᓕᕆ4ᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᒥᓂᔅᑕᖓ ᓕᐅᓇ ᐊᒡᓘᑲᖅ ᐅᓪᓗᒥ ᐅᖃᖅᑐᖅ. 
ᐊᑭᖃᖏᑦᑐᖅ ᑲᐱᔭᐅᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᑦ ᓄᓇᕗᒻᒥᐅᑕᓄᑦ. 
 
 “ᑭᓇᑐᐃᓐᓇᖅ ᓴᐳᒻᒥᔭᐅᔪᓐᓇᖅᑐᖅ ᐋᓐᓂᐊᒍᑕᐅᒐᔪᓲᓂᑦ, ᐊᒻᒪ ᐊᔭᐅᕆᐊᕐᐸᒃᑲ ᓄᓇᕗᒻᒥᐅᑕᐃᑦ 
ᑲᐱᔭᐅᓗᑎ ᐋᓐᓂᐊᖅᑕᐃᓕᒪᓂᕐᒧᑦ," ᐅᖃᖅᑐᖅ ᐊᒡᓘᑲᖅ. "ᐋᓐᓂᐊᓗᐊᖏᑦᑑᒐᓗᐊᑦ 
ᓴᓐᖐᓕᑎᑦᑎᖅᔪᓐᓇᕐᒪᑕ ᑕᒪᒃᑭᓐᓄᑦ ᐋᓐᓂᐊᕕᓕᐊᕐᑐᒧᑦ ᐊᒻᒪ ᐃᓄᐃᑦ ᑲᒪᑦᑎᐊᕋᓱᐊᖅᑐᓂᑦ."  
 
ᐋᓐᓂᐊᕐᓇᐅᔪᖅ ᐃᓱᒫᓘᑕᐅᔪᖅ ᐅᐱᓐᓇᕋᓂ ᐋᓐᓂᐊᔪᑦ ᐊᓯᖏᓐᓂᑦ ᐋᓐᓂᐊᒍᑎᖃᕈᓐᓇᕐᒪᑕ, ᓲᕐᓗ ᐳᕙᖏᑦ 
ᐃᒻᒪᓪᓗᑎ. ᐋᓐᓂᐊᕐᓇᐅᔪᑦ ᐱᒋᐊᕋᔪᓲᖅ ᓂᐊᖁᖑᓂᖅ, ᕿᐅᖃᑦᑕᕐᓂᖅ ᐊᒻᒪ ᖁᐃᖅᓱᕐᓂᖅ. ᐃᓚᒋᐊᕐᓗᒍ, 
ᐋᓐᓂᐊᕐᓇᐅᔪᖅ ᐆᓇᖅᑎᑦᑎᔪᓐᓇᖅᑐᖅ, ᓂᕆᒐᒪᐃᑦᑎᑎᓪᓗᓂ, ᓄᑭᖏᑦ ᐋᓐᓂᐊᓗᑎ, ᑕᖃᐅᒪᓂᖅ, 
ᓱᕐᓗᖏᑦ ᑯᕕᖃᑦᑕᖅᑐᑦ, ᐃᔨᖏᓪᓗ, ᑕᒋᐅᖃᑦᑕᕐᓂᖅ ᐊᒻᒪ ᑐᖅᑯᔮᖓ ᐃᑉᐱᓐᓂᐊᓕᖅᑐᓂ. ᓱᕈᓰᑦ 
ᒥᕆᐊᖑᖃᑦᑕᕈᓐᓇᖅᑐᑦ, ᒥᕆᐊᖃᑦᑕᕐᓗᑎᑦ ᐊᒻᒪ ᖃᑕᓪᓗᑎᑦ. ᐃᓄᐃᑦ ᐋᓐᓂᐊᒍᓐᓃᕋᔪᓲᑦ ᐱᓇᓱᐊᕈᓯᕐᒥᑦ 
ᖁᓕᓂᓘᓐᓃᑦ ᐅᓪᓗᓂᑦ  
 
ᐃᓄᐃᑦ 'ᐊᑦᑕᓇᖅᑐᒦᑦᑐᑦ' ᐊᒃᓱᐊᓗᒃ ᐊᑦᑐᖅᑕᐅᔪᓐᓇᖅᑐᑦ, ᐅᕝᕙᓘᓐᓃᑦ ᐋᓐᓂᐊᕕᒻᒧᑦ ᐅᓂᓪᓗᑎᑦ, 
ᑐᖁᓗᑎᓪᓘᓐᓃᑦ. 'ᐊᑦᑕᓇᖅᑐᒦᑦᑐᑦ' ᐃᓄᐃᑦ ᓇᓗᓇᐃᖅᑕᐅᔪᑦ ᐃᓐᓇᑐᖃᐃᑦ, ᐱᐊᕋᐃᑦ, ᐃᓄᐃᑦ 
ᓴᓐᖐᓐᓂᖃᖅᑐᑦ ᑎᒥᒥᒍᑦ ᐋᓐᓂᐊᕐᑕᐃᓕᒪᔾᔪᑎᓂᑦ ᐊᒻᒪ ᐃᓄᐃᑦ ᐳᕙᖏᑦ ᐊᑲᐅᖃᑦᑕᖏᑦᑐᑦ.  

ᑐᑭᓯᒋᐊᕐᕕ: 
ᔮᔅᒥᓇ ᐱᐊᐸ 

